Најнизок и највисок износ на пензија
На корисниците на пензија им се обезбедува најнизок износ на старосна пензија, кој се признава независно од висината на пензијата определена врз основа на должината на пензискиот стаж и остварените плати. Институтот на најнизок износ се заснова на принципот на социјална праведност и неговата висина зависи од должината на работниот придонес, изразен преку должината на пензискиот стаж.
Постојат три износи на најнизок износ на пензија, и тоа: прва група корисници на пензија кои пензијата ја остваруваат со пензиски стаж над 35 години (маж), односно над 30 години (жена); втора група со пензиски стаж над 25 години (маж), односно над 20 годинии (жена) и трета група со пензиски стаж до 25 години (маж), односно 20 години (жена).
Најнизок износ на пензија се применува и кај инвалидската и кај семејната пензија. До најнизок износ на пензија, на крајот на 2004 година, користат 114.863 корисници или 44,1% од вкупниот број корисници. Од овој број, пензија од прва група користат 11.497 корисници или 10,0%, од втора група 19.149 корисници или 16,7%,  од трета група 76.941 корисници или 67,0% и 7.276 корисници или 6,3% чии износ на пензија е меѓу групите на најнизок износ на пензија.
Во 2004 година, најнискиот износ на пензија за пензиски стаж над 30 години (жена) и над 35 години (маж) изнесува 5.572 денари, за корисниците кои правото на пензија го оствариле до 31.12.1996 година; 4.591 денари за корисниците кои правото го оствариле од 01.01.1997 година, односно  4.922  денари за корисниците кои правото на пензија го оствариле од 01.01.2002 година. На корисниците на пензија со помал пензиски стаж им се гарантира понизок износ на пензија.
Највисокиот износ на пензија во Република Македонија изнесува 26.781  денари за корисниците кои правото го оствариле до 31.12.1996 година ;  24.797,50 денари за корисниците од 01.01.1997 година и 25.928 денари  за корисниците кои правото го оствариле по 1 јануари 2002 година.

Бројот на корисници на пензија со износ на пензија над 24.797,50  денари изнесува 1.104 кориснициили 0,4% од вкупниот број корисници.

